
КОСТАЧКА І ПЕРСІК

На Вялікдзень Аляксандр
Лукашэнка зладзіў уласную
пропаведзь у СвятаДухавым
саборы. Падчас святочнога
багаслужэння ён ізноў заклі
каў мацаваць шматвяковае
братэрства беларускага і рас
ійскага  народаў.  Забытыя
былі ўласныя заявы двухме
сяцовай даўнасці пра “дахля
ціну, якой патыхае з Усходу”,
пра “Крэмль, што здзекуецца
з беларусаў”. Цяпер нас ізноў
заклікаюць  разам  з  расей
цамі супрацьстаяць нейкім
невядомым пагрозам.

Аднак сяброўства сяброў
ствам, а мяса, як высвятляец
ца, паасобку. І рыба таксама.
Прадуктам з Мінска і Барана
вічаў, Брэста  і Полацка ўсё
цяжэй трапіць на расійскія
рынкі.

Цяпер, каб гандляваць бе
ларускімі прадуктамі ў Расіі,
трэба  атрымаць  дазвол  ад
Россельгаснагляду. Нагадаем,
што  гэтае  правіла  пачало
дзейнічаць з 2 красавіка. Так
бы  мовіць,  падарунак  на
дзень народзінаў “саюзнай
дзяржавы”.

Хаця беларускія мясакам
бінаты загадзя паклапаціліся
пра адпаведны дазвол, сёння
яго маюць толькі 3 з 23 буй
ных мясакамбінатаў. Астатнія
вымушаныя чакаць ласкі ад
расейцаў. У тым ліку і вядомы
беларускі вытворца рыбнай
прадукцыі  “Санта  Брэмар”.
Гэтае прадпрыемства прайш
ло інспекцыю, якая пастанав
іла, што прадукцыя кампаніі

цалкам адпавядае расійскім
патрабаванням, але... Паперы
з дазволам “Санта Брэмар”
не мае і сёння, таму вымуша
ная спыніць пастаўкі ў Расію.
Калі  гэтая  сітуацыя  будзе
доўжыцца яшчэ пару тыдняў,
яна пагражае стратай рын
каў, якія беларусы заваявалі з
такой цяжкасцю.

А  беларускія  чыноўнікі
тым часам маўчаць, як рыбы.
Такое ўражанне, што іх гэтая

сітуацыя не тычыцца.
Але, можа, расейцы гэтак

сама прыдзірліва ставяцца да
сваіх прадпрыемстваў? Вось
толькі апошні прыклад: спе
цыялісты расійскай Агульна
нацыянальнай асацыяцыі ге
нетычнай бяспекі даследвалі
ў незалежных лабараторыях
згушчанае малако айчынных
вытворцаў. Вынік атрымаўся
катастрафічны.  З  12  тыпаў
згушчонкі, прадстаўленых на

аналіз, 8 не адпавядаюць за
яўленай якасці, а 5 утрымлі
ваюць бактэрыі, што здоль
ныя прывесці да інваліднасці
і нават смерці, асабліва дзя
цей.

Вы думаеце, гэтыя прадп
рыемствы  неадкладна  за
чынілі,  а  іхную  прадукцыю
сканфіскавалі з крамаў? Не,
усе паранейшаму спакойна.

Тэрыторыя рынку.  Фота з архіву.

АГЛЯД ВЕЛІКОДНЫХ ПРАГРАМ ФЕЛЬЕТОН АЛЕГА АБЛАЖЭЯ

ХТО З’ЕЎ РАДЫЁ?

Закачэнне на стар. 4.

ЯК ВЫ АЦЭНЬВАЕЦЕ  ПЕРСПЕКТЫВУ
СПАДАРОЖНІКАВАГА ВЯШЧАННЯ НА БЕЛАРУСЬ?
АНДРЭЙ ДЫНЬКО, “НАША НІВА”:

“ЗАЛЕЖЫЦЬ АД
АРГАНІЗАЦЫІ ПРАЦЫ”

Думаю, што перспектывы канала залежаць ад арганізацыі
працы на ім. Ад таго, наколькі праграмы будуць зарыентава
ныя на публіку, якая будзе гэта глядзець. Падругое, наколькі
арганізатарам удасца вырашыць тэхнічнае пытанне. Мы маем
прыклад, калі чатыры радыёстанцыі канкуруюць адна з адной
на кароткіх хвалях. Пры тым, што ніводную з іх добра не чу
ваць у Беларусі. Калі б у нас была адна радыёстанцыя, але
якая б мела грошы на сярэднехвалевы перадатчык, гэта было
б больш эфектыўна. Так і з тэлеканалам. Ацэньваць яго пра
цу трэба будзе па тым, наколькі ён зменіць сітуацыю. Калі
гэты канал будзе створаны дзеля таго, каб перацягваць туды
работнікаў з іншых культурных сфераў, то тады што зменіц
ца? Нічога. А калі канал стварыць так, каб навучыць новых
людзей, каб далучыліся новыя работнікі да культурнай бела
рускай працы, то тады, безумоўна, гэта будзе плюс. У цэлым,
мне падаецца, гэта будзе гістарычным дасягненнем беларус
кага нацыянальнага руху, калі мы створым свой незалежны
тэлеканал.

ЭДУАРД, ПРАДПРЫМАЛЬНІК:

“ПУБЛІКА З КОСМАСУ
НЕ ПРЫЛЯЦІЦЬ”

У нас ужо больш за дзесяць гадоў выходзіць легенда бела
рускай прэсы, газета “Наша Ніва”. Прычым, у якіх бы фарма
тах яна ні выходзіла, хоць у выглядзе літаратурнага альмана
ха, хоць палітычнага тыднёвіка, наклад яе не павялічваецца.
Як быў тысяч пяць, такім і застаецца. Такія ж самыя перспек
тывы чакаюць і гэты тэлеканал. Шырокай аўдыторыі пакуль у
яго няма і невядома, калі будзе. Сігнал з космасу запусціць
можна, але ж нармальная публіка з космасу не прыляціць.

ВАСІЛЬ, СЕЛЬСКІ НАСТАЎНІК:

“Я Б АДРАЗУ КУПІЎ САБЕ “ТАЛЕРКУ”
Самыя вясёлкавыя перспектывы ў такога канала. Бо гляд

зець па скрыні даўно ўжо няма чаго. І калі б з’явіўся свой, бе
ларускі нармальны канал – з  культурнымі праграмамі, з гу
таркамі з сапраўднымі пісьменнікамі, з беларускай музыкай,
дык я б адразу купіў сабе “талерку”. Ды не толькі я.

ЮРЫ ХАШЧАВАЦКІ, КІНАРЭЖЫСЁР:

“КАНАЛ ПАВІНЕН ВЫРАЗНА
АДРОЗНІВАЦЦА АД БТ”

Перспектывы ў спадарожнікавага канала, безумоўна, ёсць.
Але пакуль што пра яго я ўвогуле нічога не ведаю. І гэта мяне
крыху насцярожвае. Я не ведаю, якім чынам там будзе ўсё ар
ганізавана. Я па пальцах магу пералічыць людзей, якія ў гэтай
краіне могуць стварыць канал. Немагчыма хлопчыку з вуліцы
зрабіць тэлебачанне. Баюся, у чарговы раз узнікне тэма, што,
маўляў “мы гэтым беларусам далі грошы, а яны іх, як заўжды,
выкарысталі не па справе”. Але калі нехта ў чарговы раз такім
чынам збіраецца фінансаваць “беларускую дэмакратыю”, то
гэта ў чарговы раз прывядзе да выкінутых сродкаў. Таму мне
цяжка гаварыць пра перспектывы. А незалежны тэлеканал,
безумоўна, патрэбны. Але чым ён будзе насычаны – гэта пы
танне. Гэты канал павінен вельмі выразна адрознівацца ад

таго, што мы бачым на БТ. Каб адразу ж заваяваць свайго
гледача. Гэты канал не можа быць бяззубым, “аб’ектыўным”,
калі патрабуюць выдаваць два адрозныя пункты погляду.
Таму што людзям, нязгодным з уладай, навязалі сітуацыю, пры
якой іхняга голасу зусім не чуваць. Гэты канал павінен быць
голасам незадаволенай часткі грамадства.

НАТАЛЛЯ, ПЕНСІЯНЕРКА:

“ДА СУСЕДЗЯЎ ХАДЗІЛІ Б ГЛЯДЗЕЦЬ”
Гэта каб Аляксандр Мілінкевіч ізноў залез у тэлевізар? Мне

здаецца, гэта быў бы самы непрыемны сюрпрыз Аляксандру
Лукашэнку. І не так ужо важна, што тых талерак пакуль мала
вата. Цалкам дастаткова, каб чуткі пайшлі. Да суседзяў бы
хадзілі паглядзець. Як я гадоў сорак назад хадзіла да суседзяў
“на тэлевізар”.

АЛЬГЕРД НЕВЯРОЎСКІ, КАРЭСПАНДЭНТ
РАДЫЁ “СВАБОДА”:

“НАЎРАД ЦІ ДАДУЦЬ
НАРМАЛЬНА ПРАЦАВАЦЬ”

Цяжка тут нешта канкрэтнае гаварыць, але, я думаю, што
наўрад ці ўлады дадуць нармальна працаваць журналістам.
Хутчэй за ўсё, будзе брацца карцінка з Беларусі, а нейкі ка
ментар будзе ісці з Варшавы. Ну, і будуць, можа, нейкія анал
ітычныя праграмы, нейкія культурніцкія праекты. Канал буд
зе выдаваць той прадукт, які лёгка рабіць паза межамі Бела
русі. А працаваць здымачным групам унутры краіны наўрад
ці хтонебудзь дасць. Паўнавартасны канал са штодзённымі
рэпартажамі з месцаў наўрад ці атрымаецца.

АЛЕНА ЛУКАШЭВІЧ, ТЭЛЕКРЫТЫК:

“НЕ ХАЦЕЛАСЯ Б, КАБ КАНАЛ
ЗБІЎСЯ НА КОНТРПРАПАГАНДУ”

Такі канал патрэбны, безумоўна. Але ўсё залежыць ад таго,
на якую мэтавую аўдыторыю разлічваюць стваральнікі. Скла
данасцяў будзе шмат, таму што тэлебачанне – гэта ў першую
чаргу асобы. У нас шмат цудоўных журналістаў і аналітыкаў.
Але ці пагодзяцца яны з’явіцца ў кадры пад сваімі імёнамі? Я
ведаю журналістаў з былой Югаславіі, Ірака, якія, нягледзячы
на тое, што працавалі паза кадрам, вымушаныя былі з’ехаць
на эміграцыю. Як глядач, я вельмі чакаю з’яўлення гэтага ка
нала, бо мне не хапае інфармацыі аб тым, што адбываецца ў
беларускай культуры, у тым ліку паза межамі Беларусі. Не
хацелася б, каб гэты канал збіўся на контрпрапаганду. Тым,
хто будуць яго глядзець, яна не патрэбная.

АЛЯКСАНДР ДАБРАВОЛЬСКІ, АГП:

“УСЕ ПАЛІТЫКІ ЗАЦІКАЎЛЕНЫЯ Ў
ГЭТЫХ ПЕРСПЕКТЫВАХ”

Пакуль канала няма, то цяжка казаць і пра перспектывы.
Хочацца спадзявацца, што не такія, як у беларускай прагра
мы RTVI, якая наогул ніяк не ўплывае на беларускую сітуацыю.
І я баюся, што тыя, хто ствараў “БЕЛСАТ”, ставілі задачу ас
воіць грошы, а не зрабіць нейкі эфект. Але пакуль усё зацяг
ваецца, дык я баюся гаварыць пра перспектывы. Бо я, як і ўсе
дэмакратычныя палітыкі, вельмі зацікаўлены ў гэтых перспек
тывах.

“КІДАЙ ПАЛІТЫКУ, І ЎСЁ БУДЗЕ ДОБРА!”

Маці палітыка Паўла Севя
рынца, які адбывае пакаран
не  абмежаваннем  волі,  на
стаўніцу Тацяну Севярынец
звальняюць з працы. Дырэк

тар  віцебскай  школы  №40
Юры  Лаўрэнаў  папярэдзіў,
што загада пра звальненне
яна  мае  чакаць  два  тыдні.
Афіцыйная прычына зваль

нення — “прагулы”.
Паводле  словаў  Тацяны

Севярынец,  у  сакавіку  яна
напісала  заяву на адпачынак
за  свой  кошт  у  часе  вака
цыяў, і дырэктар яе падпісаў.

З 26 да 31 сакавіка настаў
ніца  гасцявала  ў  дачкі  ў
Мінску, а таксама наведала
семінар “Дзеці ў сістэме аду
кацыі”, які праходзіў у Вар
шаве.

Па вяртанні ёй стала вядо
ма, што загадчык райаддзела
адукацыі Ўладзімер Шлома,
які спачатку дазволіў адпачы
нак, у апошні дзень перад яе
ад’ездам адмяніў уласнае ра
шэнне.

У інтэрвью Радыё Свабода
Тацяна Севярынец сказала:
“Такое стаўленне я разумею
толькі як палітычны ціск. Бо
амаль першыя словы, з якіх
пачалася нашая гутарка з за

гадчыкам аддзела адукацыі,
былі  “кідай  палітыку,  і  ўсё
будзе добра!”.

Тацяна Севярынец балата
валася ў дэпутаты Віцебскага
гарсавета,  аднак  выбарчая
камісія яе не зарэгістравала.
Яна мае вышэйшую настаўн
іцкую  катэгорыю  і  амаль
трыццаць шэсць гадоў педа
гагічнага стажу — працавала
настаўніцай расійскай мовы і
літаратуры.

Яе сын Павел Севярынец
летам 2005 году разам з лідэ
рам БСДП “Народная Грама
да” Міколам Статкевічам былі
асуджаныя на два гады “хіміі”
за  арганізацыю  пратэстаў
супраць вынікаў прэзідэнц
кага рэферэндума. Севяры
нец  адбывае  пакаранне  ў
вёсцы Малое Сітна на поўна
чы Віцебскай вобласці.

Паводле РС

Грамадскі актывіст Дзяніс Дзянісаў 11 красавіка быў выз-

валены пад заклад са следчага ізалятара ў Віцебску. Неаб-

ходную суму ў 15,5 мільёнаў рублёў сабралі яго сваякі і сяб-

ры — усяго больш за сто чалавек.

Дзянісаў быў арыштаваны сёлета 16 лютага ў Гомелі і по-

тым абвінавачаны ў замаху на арганізацыю масавых беспа-

радкаў у Віцебску. Следства падазрае хлопца ў датычнасці

да так званай "справы БУНТа". Маюцца на ўвазе падзеі ў

чэрвені 2006 году, калі на вышцы віцебскага амфітэатра

быў вывешены бел-чырвона-белы сцяг. Крымінальная

справа супраць Дзянісава не спыненая.

Фота Сержука Серабро

“Нам надакучыла ілгаць” –
такі надпіс нечакана з’явіўся
нядаўна  на  сайце  другога
дзяржаўнага  тэлеканала,
больш вядомага пад назвай
ОНТ. Праўда, бачыць надпіс
наведнікі маглі зусім нядоў
га. Пасля ўмяшання адмініст
рацыі сайта словы зніклі. Як
тлумачаць  спецыялісты,  іх
з’яўленне было выкліканае
памылкай праграмавання –
пры  жаданні  ўпісаць  свой
тэкст  мог  кожны  карыс
тальнік інтэрнэта.

Крыўдныя  словы  зніклі,
але  праблема  засталася.  У

славутыя сакавіцкія дні 2006
га году рэдактары і аперата
ры  беларускіх  дзяржаўных
каналаў хаваліся ад людзей,
бо  іх  у  літаральным  сэнсе
маглі пабіць. А аднаго з іх – з
ОНТ  –  нават  закідалі  снеж
камі падчас здымкаў у парку.
Прычынай былі рэпартажы з
плошчы, калі многія ўпершы
ню змаглі параўнаць “карцін
ку” з тым, што адбывалася на
іх вачах. У БТ і ОНТ пераста
юць верыць не толькі ў стал
іцы. Аб чым сведчыць, у пры
ватнасці, і гэты здымак.

А. Уласаў

НЕ НАДАКУЧЫЛА
ІЛГАЦЬ?

Надпіс на асфальце. Гродзенская вобласць, 7 красавіка 2007

СУПРАЦЬМЯСНАЯ АБАРОНА
 ПУЦІНСКАЯ РАСІЯ ВАЮЕ З БЕЛАРУСКІМІ ВЫТВОРЦАМІ З-ЗА КАТЛЕТ

А малако “Главпродукт”, якое
апынулася  сярод  неканды
цыйных (там знайшлі бактэ
рыі групы кішэчных палачак і
ўзбуджальнікаў батулізму),
свабодна прадаецца і ў Бела
русі.

Галоўны дзяржаўны сані
тарны лекар Расіі Генадзь Ан
ішчанка, вядомы сваім прын
цыповым стаўленнем да мал
даўскіх вінаў ды грузінскай
мінералкі,  з  гэтай  нагоды
спакойна так заявіў: “Штосьці
там  цалкам  маглі  знайсці.
Таму што, агітуючы за ўжы
ванне малака, я добра ўяў
ляю, што гэта надта ненад
зейны прадукт”.

Да прадуктаў беларускіх
мясакамбінатаў  ці  “Санта
Брэмара”  такіх  прэтэнзіяў
няма. Але ім на шляху ў Расію
ствараюць штучныя пераш
коды. Такім чынам, эканаміч
ная  дыскрымінацыя  бела
рускіх вытворцаў відавочная.

Што  мусіла  б  рабіць  у
такім  выпадку  адказная
ўлада?  Папершае,  спраба
ваць дамовіцца з суседзямі.
Аляксандр Лукашэнка не ад
нойчы пахваляўся сваімі сяб
роўскімі дачыненнямі з Улад

зімірам  Пуціным.  Дык,  калі
расійскія чыноўнікі прыніжа
юць  беларусаў,  чаму  б  не

звярнуцца  наўпрост  у
Крэмль?

Калі ж высветліцца, што і

Пуцін  у  гэтай  сітуацыі  не
здольны або не жадае дапа
магчы,  можна  было  б  пры
няць адпаведныя захады да
тычна расійскай прадукцыі. У
ёй, падобна, пры жаданні на
ват чорта можна знайсці. Хай
нашыя  санітарныя  лекары
таксама наладзяць прыдзірл
івую інспекцыю, прыкладам,
расійскага мяса, якое ў вялі
кай колькасці трапляе на па
ліцы нашых крамаў.

Яшчэ  колькі  год  таму
Пуцін  казаў  пра  неабход
насць аддзяліць катлеты ад
мух. Сумесную супрацьпавет
раную  абарону  расейцы  з
намі гатовыя стварыць хоць
сёння. І адначасова ладзяць
абарону свайго рынку суп
раць беларускіх прадуктаў.

Такі вось дзіўны атрымлі
ваецца саюз у Менска з Мас
квой. Праўда, я ведаю пару
сем’яў, дзе муж з жонкай ма
юць у лядоўні асобныя палі
цы. І на чужую – ніні. Шчасл
івымі ці проста нармальнымі
тыя шлюбы назваць цяжка.
Але неяк жывуць. Ні міру, ні
вайны. Выглядае, што нешта
падобнае атрымліваецца і ў
беларускарасійскіх  дачы
неннях.

Валеры Філін

Пачатак на стар.1.

НАСУСТРАЧ 26 КРАСАВІКА!
АПАЗІЦЫЯ І ЎЛАДА РЫХТУЮЦЦА ДА “ЧАРНОБЫЛЬСКАГА ШЛЯХУ”

Пакуль арганізатары тра
дыцыйнага “Чарнобыльскага
шляху”  з  апазіцыйных
партыяў адпрацоўваюць дэ
талі  маршруту  шэсця  ў
Мінску, Беларускі рэспублі
канскі саюз моладзі  (БРСМ)
выступіў, так бы мовіць,  з су
стрэчнай ініцыятывай – пра
весці  свой  “Чарнобыльскі
шлях”.

25га красавіка ў  Івянцы
Валожынскага раёна пройд
зе канцэрт з удзелам зорак
беларускай  эстрады.  (Між
іншым,  Івянец  застаецца  ў
зоне з павышаным узроўнем
радыяцыі.)

Нешта  падобнае  мы  ўжо
нядаўна бачылі. 25 сакавіка,
на Дзень Волі ўлады зладзілі
сваё, альтэрнатыўнае святка

ванне.  Праўда,  калі  частка
маладых удзельнікаў апазі
цыйнага  мітынгу  каля  Ака
дэміі навук рушыла да Нацы
янальнай бібліятэкі, дзе йшоў
афіцыйны канцэрт, іх там ад
разу спынілі. А спецназ хутка
“зачысціў”  плошчу  перад
бібліятэкай.

Але справа не ў тым, дзе
якія  канцэрты  пройдуць  і
колькі людзей выйдзе на чар
говы “шлях”. Пакуль апазіцыя
і ўлада змагаюцца паміж са
бой за ўплыў на розум люд
зей, усё далей адсоўваецца
на  другі  план  сама  чарно
быльская трагедыя з яе на
ступствамі.

Добрым напамінам пра яе
стала презэнтацыя кнігі Але
ся  Адамовіча  “…  Імя  гэтай

зоркі Чарнобыль”, якая адбы
лася днямі ў мінскім Палацы
мастацтваў. У кнігу ўвайшлі
неапублікаваныя пры жыцці
пісьменніка нататкі, дзённікі,
лісты Васілю Быкаву, Міхаілу
Гарбачову.  З  кнігі  выразна
відаць, якую страшную, закас
нелую машыну даводзілася
ламаць,  каб  партыйная  і
дзяржаўная  наменклатура
павярнулася  таварам  да
бяды,  хоць  штосьці  пачала
рабіць для людзей, пацярпе
лых ад радыяцыі. Але тая ма
шына  і  цяпер  існуе.  Пара
нейшаму  халоднай  рукой
чыноўнікаў і дэпутатаў “чар
нобыльцы”  пазбаўляюцца
ільготаў, заражаныя зоны аб
вяшчаюцца прыдатнымі для
сельгасдзейнасці  і  пражы

вання, а выпускнікі ВНУ пры
мусам накіроўваюцца ў па
цярпелыя раёны.

Тым часам, 9 красавіка ў
Мінску каля 10 маладых люд
зей  сабраліся  ля  будынка
Белдзяржцырка, надзелі рэс
піратары і павязкі з знакам
радыяцыйнай  небяспекі.  У
руках яны трымалі расцяжку
«Беларусь – без АЭС!». Праз
некалькі  хвілін  удзельнікі
акцыі  згарнулі  расцяжку  і
прайшлі да плошчы Перамогі,
дзе  раздалі  мінакам  улёткі
пад загалоўкам «Без АЭС!».
Акцыя завершылася без зат
рыманняў.

Але  ці  звярнула  на  яе
ўвагу грамадства, якое ўжо
даўно прыцярпелася да Чар
нобыля?              Аглядальнік

Яшчэ паўгода таму размо
вы аб магчымай прыватыза
цыі самых буйных беларускіх
прадпрыемстваў маглі палі
чыць  трызненнем.  Але  за
першыя  тры  месяцы  2007
году сітуацыя змянілася кар
дынальна.

Што б ні казаў Лукашэнка,
падвышэнне цэнаў на газ не
прайшло для Беларусі бяск
рыўдна. Афіцыйнаму Мінску
не  стае  грошай.  Атрымаць
патрэбныя грошы ўлады мо
гуць акурат за кошт маштаб
нага  распродажу  дзяржаў
най уласнасці.

Упершыню аб гэтым зага
варылі яшчэ ў лютым. Тады
Міністэрства эканомікі Бела
русі ўпершыню прапанавала
правесці прыватызацыі прад
прыемстваў у ключавых галі
нах ужо ў 2007м годзе.

Са  сродкамі  ва  ўраду  РБ
сапраўды  кепска.  Кепска  з
грашыма і ў вядучых прадп
рыемстваў. На Мазырскім на
фатаперапрацоўчым заводзе,
напрыклад, склалася напру
жаная сітуацыя: рахункі НПЗ
заблакаваныя,  работнікам
зрэзалі  заробак,  прыпыне
ныя  сацыяльныя  выплаты.
Прычына ў тым, што ўлады
абавязалі  ААТ  “Мазырскі
НПЗ” пералічыць у фонд на
цыянальнага  развіцця  229
мільярдаў рублёў. Гэта зна
чыць,  ва  ўмовах  недахопу
бюджэтных сродкаў расце па
датковы прэс на прадпрыем
ства.  Ураду  трэба  ж  недзе
браць грошы на падтрыман
не  «беларускага эканамічна
га цуду”.

Прадпрыемствы, вымуша
ныя плаціць за энергарэсур
сы  па  новых  цэнах,  павелі
чэння падаткаў не вытрымлі
ваюць. Да таго ж, скараціліся
і звычайныя крыніцы даходу
прадпрыемстваў. У той жа на
фтаперапрацоўнай прамыс
ловасці  пастаўкі  расійскай
нафты  ў  студзенісакавіку
скараціліся на 23,4%. Раней
шыя  схемы  паставак  рас
ійскаму боку сталі нявыгад
нымі. Так што стрыгчы купо
ны з прыбыткаў за кошт тан
ных  нафты  і  газу  ва  ўладаў
ужо не атрымліваецца.

Дзеля цыравання дзірак у
бюджэце ўрад  імкнецца ат
рымаць крэдыты за мяжой.
Але  і  тут не ўсё так лёгка –
краіны Еўропы і ЗША не спя
шаюцца крэдытаваць рэжым
Лукашэнкі. Беларусь звярну
лася з просьбаю даць ёй ста
білізацыйны  крэдыт  1,5
мільярда  даляраў  да  Расіі,
але ў адказ атрымала толькі
абяцанне разгледзець гэтае
пытанне.   Напярэдадні Вялі
кадня расійскі міністр экана
мічнага  развіцця  і  гандлю
Герман Грэф паведаміў, што
рашэнне  ў  гэтым  пытанні
яшчэ не прынятае.

Абяцаюць дапамагчы афі
цыйнаму  Мінску  арабскія
краіны.  Але  далей  словаў
справа  таксама  пакуль  не
пайшла.

Да таго ж, аднымі крэды
тамі, як мяркуюць спецыялі
сты, не абысціся. Таму Мінэ
каномікі Беларусі фактычна
прапанавала змяніць мадэль
развіцця і перайсці да прыва

тызацыі. Згодна з прапано
вамі, у 2007 годзе плануецца
правесці конкурсы па прода
жу акцыяў некалькіх стратэг
ічных нафтаперапрацоўчых і
нафтахімічных  аб’ектаў.  У
прыватнасці, ужо сёлета пав
інны быць прададзеныя паке
ты акцыяў “Нафтана”, Мазыр
скага НПЗ, “Паліміра”, “Бел
шыны”, “Гродна Азот”, “Магі
лёўхімвалакно”,  “Гродна
Хімвалакно”.

Расія недвухсэнсоўна пад
казвае беларускаму боку пат
рэбнае ёй рашэнне прабле
мы.  Пасол  РФ  у  Беларусі
Аляксандр Сурыкаў, напрык
лад,  заявіў,  што  праблему
можна  вырашыць  шляхам
прыватызацыі  беларускіх
НПЗ з удзелам расійскіх зда
бывальных кампаніяў. “Гэта
здыме пытанні загрузкі выт
ворчасці” – запэўнівае Суры
каў.  Ну,  зразумела,  здыме.
Урадавыя чыноўнікі аб маг
чымай прыватызацыі ў Бела
русі ўпарта маўчаць, адмах
ваюцца  заявамі  накшталт
“прыватызацыі за капейкі не
будзе” і “мы вітаем любых па
тэнцыйных  інвестараў,  хто
хоча  прыватызаваць  нашы
прадпрыемствы за рэальны
рынкавы кошт”. Вось тут і па
лягае  галоўная  праблема.
Для таго, каб беларускія на
фтаперапрацоўчыя і нафтах

БЕЗ ВЫЙСЦЯ
РЫХТУЕЦЦА ПРОДАЖ
БУЙНЫХ ПРАДПРЫЕМСТВАЎ

імічныя  прадпрыемствы
маглі выпускаць прадукцыю,
здольную канкураваць на еў
рапейскіх  рынках,  трэба
ўкладваць грошы ў рэканст
рукцыю гэтых заводаў. Гэтых
грошай  ва  ўраду  таксама
няма. У выніку з кожным го
дам  гэтыя  прадпрыемствы
становяцца ўсё меней пры
вабнымі  для  патэнцыйных
пакупнікоў. Калі гэтыя прадп
рыемствы  не  атрымаюць
інвестыцыяў і не будуць сво
ечасова рэканструяваныя, то
могуць узнікнуць праблемы
з іх цаной.

Такім чынам, даводзіцца
прызнаць,  што  пакуль  усе
спробы ўлады выйсці з крыз
ісу,  выкліканага  пагаршэн
нем стасункаў з Расіяй, заста
юцца няўдалымі. Наўрад ці
прыватызацыя беларускіх за
водаў – найлепшае рашэнне.
Таму што вельмі хутка пасля
гэтага  Беларусь  зробіцца
зусім  іншай краінай, падоб
най на крымінальную Расію.
Тут афіцыйная прапаганда не
хлусіць. Але выглядае, што
гэтае непапулярнае рашэнне
сёння застаецца адзіна маг
чымым.  Калі,  зразумела,
кіраўніцтву  Беларусі,  не
ўдасца ўгаварыць Расію вяр
нуць  усё,  як  было,  і  далей
цягнуць на сабе “беларускі
эканамічны цуд”.     Алег Ман

Аляксандр Лукашэнка пад
час Велікоднай імшы ў Свята
духавым кафедральным са
боры заявіў, што “наймагут
нейшы ўдар, які быў нанесе
ны  з  Усходу  па  беларускай
эканоміцы, намі пераадоле
ны на працягу першага квар
талу”. Ці дазваляюць сапраўд
ныя тэндэнцыі ў эканоміцы

давяраць такім аптымістыч
ным заявам?

Аглядальнік газеты “Бело
русы и рынок” Кастусь Ску
ратовіч:

“Ніякага “ўдару з Усходу”
не было. Было неаднаразова
заяўлена, што  ідзе пераход
на  нармальныя  рынкавыя
адносіны  ў  гандлі  паміж

“ВЫТРЫМАЕМ ЛЮБЫ ЎДАР”
дзвюма краінамі.

Падругое,  эканоміка  —
гэта найперш вынік пэўнай
дамоўленасці ў грамадстве.
Калі на сяле калгаснікі пра
цуюць за 300 тысяч у месяц
(гэта  апошняе  месца  ў  на
роднай гаспадарцы) і ніякага
супраціву не ўзнікае,  гэта  і
дае падставы для палітычных

заяваў, што ў нас усё добра і
мы  вытрымаем  любы  ўдар.
Нашы  афіцыйныя  крыніцы
даўно  ўжо  не  параўноўва
юць  заробкі  з  літоўскімі,
польскімі, расійскімі”.

Радыё Свабода

ЦЫТАТА

belzhaba.com

Як робяцца хваліХТО З’ЕЎ РАДЫЁ?

СаюздрукЗА БАНАНАВУЮ БЕЛАРУСЬ
АЛЬБО АГРАГАРАДКІ ПАД КАРАКАСАМ

АЛЬБО НА СВЯТА АПРАНАЮЦЬ СВЯТОЧНАЕ

У газеце “7 дней” Дзяржаў
ны сакратар Рады бяспекі РБ
Віктар  Шэйман  распавядае
пра  вынікі  свайго  візыту  ў
Венесуэлу.  Мяркуючы  па
грандыёзнасці планаў, неўза
баве менавіта Венесуэла буд
зе нашым галоўным заходнім
партнёрам.

“С 15 апреля нынешнего года
планируется визит белорус-
ских специалистов в Венесуэлу
для изучения мест расположе-
ния одного города и трех агро-
городков, которые планирует-
ся построить…

Специалисты Министер-
ства продовольствия Венесу-
элы в ближайшее время посе-
тят Беларусь, чтобы ознако-
миться с технологией произ-
водства сухого и сгущенного
молока, тушенки. Венесуэльс-
кую сторону заинтересовал
опыт нашей страны в облас-
ти хранения и складирования
замороженных продуктов,
производства и хранения кор-
мов для скота, воспроизвод-
ства крупного рогатого ско-
та, а также проявлен боль-
шой интерес в создании со-
вместного предприятия по пе-
реработке кофе”.

А як жа лядовыя палацы?
Няўжо пра  іх забыліся? Хо
чацца верыць, што хаця б аг
рагарадкі ў Лацінскай Аме
рыцы пабудуюць як след. Не
так, як на радзіме, з няроў
наю падлогаю ў дамах і шчы

лінамі ў сценах. Што тычыц
ца досведу “складзіравання
замарожанах прадуктаў”, дык
Беларусь пасля апошніх па
гадненняў  з  Расеяй  можа
падзяліцца не толькі гэтым
досведам, але і самімі прадук
тамі – напрыклад, мяснымі. А
яшчэ цікава – для каго гэта
будуецца пяць тысяч кватэр
у Каракасе? Можа на ўсялякі
пажарны? Сапраўды, хопіць
на ўсю вертыкаль.

А вось з апазіцыяй у Бела
русі праблемы. Прынамсі, Яў
гені Росцікаў ва ўрадавай га
зеце “Рэспубліка” каторы раз
выказвае аб ёй клопат.

“Продолжается конфрон-
тация и в руководстве БСДП-
Г. Состоявшийся в начале
марта съезд этой партии не
решил ни одной ее проблемы.
Так что в целом для деятель-
ности БСДП-Г по-прежнему ха-
рактерны «развал» руководя-
щего аппарата, кризис в орга-
низационной работе регио-
нальных структур и коллегио-
нальных органов, сокращение
членов партии, растущее не-
довольство части актива
БСДП-Г деятельностью от-
дельных ее лидеров, постоян-
ные обвинения их в присвоении
«партийных денег» и стремле-
ние членов организации к неза-
висимости от партийных ру-
ководителей, «не знающих,
куда они хотят плыть».

…Можно только предста-

вить, какой дикий раздрай, по-
лучи хоть толику власти, они
бы устроили в обществе, в
стране, если на протяжении
более 10 лет не могут найти
согласия даже между собой”.

На жаль, з апошнімі сло
вамі аўтара цяжка не пагадз
іцца. Часам складаецца ўра
жанне, што нашы партыйныя
дзеячы крыху заблыталіся ў
адчуванні часу і месца. Канг
рэс дэмакратычных сіл, за не
адкладнае скліканне якога з
мэтай замены лідэра высту
пае Беларуская сацыялдэ
макратычная партыя – Гра
мада,    гэта  яшчэ  не  парла
мент.  А  Мілінкевіч,  якога
кангрэс некалі абраў лідэрам
– не ўзурпатар, які хоча яго
разагнаць.

А на заканчэнне радасная
вестка ад “Народнай газеты”.
Міжурадавая экспертная гру
па ААН па змяненні клімату
зачытала ў Парыжы справаз
дачу, ад якой валасы ўстаюць
дыбарам. Ледавікі будуць та
яць,  траціна  жывёльнага  і
расліннага свету павымірае.
Амазонка з Янцзы перасох
нуць.  Некаторыя  краіны
знікнуць з карты свету. Але
ўсе  гэтыя  жахі  не  тычацца
нашай “зялёнай рэспублікі”.
Для Беларусі настануць зор
ныя часіны. Так сцвярджае
дацэнт  геаграфічнага  фа
культэта БДУ Павел Каўрыга:

“Не утонем. Высота Бела-

руси над уровнем Мирового
океана колеблется в пределах
20—341 метра. Так что если
даже вода в океане поднимет-
ся на полметра, нам это ни-
чем не грозит. Разве что мес-
тами могут возникнуть не-
большие подтопления из-за
роста уровня грунтовых вод.
(…)

Без живой природы не оста-
немся. В ближайшее время в
Беларуси не предполагается
исчезновения каких-либо видов
флоры или фауны. Наоборот,
видовое разнообразие расти-
тельного мира Беларуси рас-
тет. Сегодня в южных райо-
нах страны произрастают
виды растений, характерные
для степной Украины, — пер-
сики, абрикосы. Наша страна
постепенно переходит из
зоны смешанных лесов в лесо-
степную зону. Соответ-
ственно будет меняться и
видовое разнообразие расте-
ний”.

Можа, дасць Бог,  і да ба
нанаў з малпамі дацягнем?
Вось  тады  Венесуэла  стане
для Беларусі сапраўды брат
няй бананавай рэспублікай.
Хаця што з ёй будзе ў выніку
глабальнага  пацяплення  –
аднаму  Богу  вядома.  Але
клімат – прынамсі, палітычны,
ужо зараз у абедзвюх краінах
вельмі падобны.

Алесь Канюціч

Можна  бясконца  нара
каць на Лукашэнку, што ад
мяніў другі святочны дзень
Вялікадня. Можна бясконца з
зайздрасцю ківаць на Літву,
маўляў,  у  іх  не  адзін,  а  тры
дні выходныя. Але што заба
раняе  нам  самім  зрабіць
сабе свята? Я ўважліва слухаў
беларускія незалежныя ра
дыёстанцыі. На пачатку вяду
чыя параю словаў згадалі пра
свята, прагучаў віншавальны
зварот айца Аляксандра Над
сана.  І ўсё. Далей – звычай
ныя  перадачкі,  звычайныя
тэмы, звычайныя сюжэты –

палітыка, эканоміка, зняволе
ныя...

Я думаю, тым самым зня
воленым, хто сядзіць за кра
тамі  і  мае  магчымасць  слу
хаць радыё, у святочны велі
кодны дзень было б прыем
на пачуць не пра свае беды,
а  пра  тое,  як  на  волі  іхнія
родныя  нармальна  святку
юць. І толькі некаторыя аўта
ры ў сваіх аўтарскіх перада
чах  пасапраўднаму  адзна
чылі свята. На Радыё Свабода
Міхал  Скобла  ў  “Вольнай
Студыі” запрасіў вельмі ціка
вую госцю – Галіну Пілецкую

Дамашэвіч, якая намалявала
незлічоныя тысячы велікод
ных  яекпісанак.  На  Радыё
Палонія Чэслаў Сэнюх хора
ша перакладаў вершымаліт
вы беларускіх паэтаў, а бела
стоцкі карэспандэнт У.Пра
ховіч запісаў успаміны вяско
вай бабулі, а бабуля гаманіла
жывой сакавітай беларускай
мовай. Я б не адмовіўся, каб з
такіх сюжэтаў складаліся ўсе
праграмы ў святочны дзень.
Калі свята, гаспадар выстаў
ляе на стол найлепшыя, не
звычайныя пачастункі, апра
нае чыстае, небудзённае ад

зенне,  спявае  адмысловыя
святочныя песні. Дык ці ж мы
не гаспадары на сваіх радыё
станцыях?

Моўны жарт. 9 красавіка
на Еўрарадыё вядучая Мара
Нальшанская жыццярадасна
пажадала  “сонечнага  на
строю тым, хто з Еўрарадыё”.
А я ў гэты час сяджу, ем свой
сняданак  і  пачулася  мне
зусім паіншаму: “... сонечна
га  настрою  тым,  хто  з’еў
радыё...” Смачна есці!

Сяржук Вітушка

КОСТАЧКА І ПЕРСІК Невядомая
Беларусь

Стрэмкі
ПАЗЛАЗІЛІ З ДРЭВАЎ, З ДЖУНГЛЯЎ НЕ  ВЫЛЕЗЛІ

Фотафакт

Досыць даўно бачыў у тэ
атры п’есу пра дом састарэ
лых. Не памятаю ўжо ані аў
тара, ані сюжэтных выкрута
саў, а вось фраза адной з ге
раінь запомнілася:

“Раней  я  выглядала  як
персік, а цяпер як костачка
ад персіка!”

Надта  ж  хвацкае  пара
ўнанне. Люблю такія.

Аднак гэтыя “персік і кос
тачка”  –  метафара  нашмат
больш ёмістая, чым сумная
канстатацыя хуткаплыннасці
жаночай красы.

Сапраўды,  “персік”,
“вішанька” ці яшчэ якая “яга
дамаліна” задуманыя Пры
родай, каб спакусіць, прыцяг
нуць увагу да сутнасці, што
заключана менавіта ў непры
вабнай костачцы, насенні. А
нас прыцягвае колер, водар і
смак “персіка”,  і не хвалюе
змест “костачкі”.

Яскравы  прыклад  таго  –
Чэ Гевара, кудлатабарэтна
барадатае аблічча якога дзе
сяцігоддзямі тыражуецца на
кашулях, плакатах і рэкламах.
І нікога не цікавяць ягоныя
ідэі  і  ідэалы,  а  тым  больш
ніхто не жадае пасяліцца на
Кубе, дзе гэтыя  ідэалы ўва
собіў у жыццё ягоны сябрук
Фідэль.

Проста камандантэ Чэ па
шанцавала  з  рамантычнай
знешнасцю,  якой  не  маглі
пахваліцца іншыя змагары за
народнае  шчасце,  скажам,
Кім Ір Сэн ці Леў Троцкі, што
ўвогуле  нагадваў  казла  ў
акулярах.

Між  тым,  ідэі  чучхе  або
“перманентнай рэвалюцыі”

па сваёй бязглуздасці нічым
не адрозніваюцца ад ідэй уз
нёслага Гевары.

Вось так камунізм  і ства
раў  сабе  прыцягальную
“аўру” пры дапамозе леген
даў пра “барбудос”, сваіх Сяр
геяў Лазо, Чапаевых ды Пе
цек. Плюс “навуковыя” абг
рунтаванні ягонай непазбеж
най  перамогі.  А  калі  гэты
чырвоны “персік” згніў, выс
ветлілася,  што  й  костачка
ядавітая.

У вычварным камуністыч
ным  свеце  самыя  звыклыя,
але недаступныя рэчы абрас
талі  легендай,  як,  скажам,
джынсы або кокакола.

А якінебудзь попарт ці
абстрактнае мастацтва, якія
лезуць цяпер з усіх шчылін,
тады  здаваліся  нам  крыш
тальна чыстаю “крыніцаю ду
хоўнасці”.

У  мастацтве  ўвогуле
“персік” часта вызначае вагу і
кошт “костачкі”, а не наадва
рот. Таму і гаворыцца: “сла
вуты”, “знакаміты”, “вядомы”
мастак, а не – “добры”. Раней
гэта  падмацоўвалася  яшчэ
рознымі званнямі – “народ
ны”, “лаўрэат”, “заслужаны”.

Цяпер на выставах мастакі
паведамляюць з гонарам пра
сябе: “Мае творы знаходзяц
ца ў Англіі, Францыі” – і гэтак
далей па карце, чым больш
спіс, тым лепшы. (На практы
цы гэта часта значыць, што
прыехаў турыст  і набыў аб
разок за пару даляраў.)

Я для сябе выпрацаваў та
кую  сістэму  ацэнкі  твора:
уяўляю, што знайшоў гэтую
карціну недзе ў лесе, і не ве

даю, хто аўтар, калі намаля
вана.  І калі мне хочацца яе
забраць і прынесці дахаты –
гэта “мой” твор, які мне пат
рэбны, які будзе мне дапама
гаць.

А калі мяне ад яго цягне
на  ваніты  –  дык  няхай  пра
яго  хоць  залатымі  літарамі
на  мармуровых  скрыжалях
выбіта – я адвярнуся і пайду
прэч.

Бываюць  і  горшыя  вы
падкі, калі праяўляецца сут
насць  “костачкі”,  што  вы
праглынулі са спакушальнай
“ягадкай”.

Маю на ўвазе распаўсюд
жаную цяпер з’яву, якая за
вецца “выйсці замуж за краі
ну”. Спакушаецца наша дзеў
ка магчымасцю жыць у тых
месцах, якія бачыла толькі ў
тэлевізары,  і вось дом з ба
сейнам,  поўная  лядоўка  і
модныя строі становяцца рэ
альнасцю, бытам. А той, з кім
даводзіцца дзяліць дах і ло
жак? – нялюбы, скупы, і з кож
ным днём робіцца ўсё больш
агідным. І жыццё ператвара
ецца з раю ў пекла.

Што рабіць... Хоць мы даў
но ўжо пазлазілі з дрэваў,  і
хвастоў  ужо  не  маем,  а  з
джунгляў ніяк не можам вы
лезці.  Проста  раней  былі
джунглі зялёныя, а цяпер –
каменныя ды шклянабетон
ныя.

Але  правілы  выжывання
падобныя, і не варта адразу
цягнуць у рот усё, што выг
лядае  і  пахне  як  спакусны
персік.

Алег Аблажэй

12 красавіка 1917 году ў
Менску было наладжана Свя
та беларускага значка. Усена
родныя гулянні арганізавала
Таварыства дапамогі пацяр
пелым ад вайны. Па ўсім го
радзе прадаваліся белчыр
вонабелыя значкі, у кавяр
нях, крамах, на вуліцах ладз
іліся нацыянальныя імпрэзы,
паўсюль гучала беларуская
мова.

13 красавіка 1940 году ад
былося чарговае высяленне з
Заходняй Беларусі сем’яў так
званага “чуждага элементу” –
заможных сялян, прадпры
мальнікаў, дзеячоў культуры,
якія не ўпісваліся ў новыя са
вецкія парадкі. Усяго ў гэты
дзень  было  адпраўлена  ў
Сібір 24 тысячы чалавек.

14 красавіка 1754 году на
радзіўся расійскі граф Міка
лай Румянцаў. За свае дыпла
матычныя  заслугі  ён  атры
маў у падарунак ад імперат
рыцы горад Гомель  і там, у
Гомелі, сабраў вялізную ка
лекцыю кніг і прадметаў ста
ражытнасці.

15 красавіка  1855  году
Канстанцін Вераніцын у Га
радку на Віцебшчыне завяр
шае працу над сваёй паэмай
“Тарас на Парнасе”, якая пас
ля  будзе  доўгі  час  лічыцца
ананімнай.

16 красавіка 1914 году ў
Беларусі  адбылася  першая
авіяцыйная  катастрофа  на
вайсковым лётнішчы ў Лідзе.
У  выніку  яе  загінулі  падпа
ручнік  Вятчынкін  і  механік
Кавальчук. Яны выпрабоўвалі
самалёт “НьюпарIV”, які на
вышыні 300 метраў раптам
пайшоў  уніз.  Кавальчук
выпаў з самалёту, схапіўся за
верхні трос  і, правісеўшы ў
такім стане тры секунды, зва
ліўся на зямлю і разбіўся на
смерць. Тым часам лятак ра
зам з пілотам урэзаўся ў дом
і загарэўся. Камісія, якая дас
ледавала катастрофу, знайш
ла яе прычыну ў недахопах
каструкцыі.  “Ньюпары”  па
водле  францускай  ліцэнзіі
будаваліся  ў  Расіі  і  мелі
вельмі нізкую якасць.

У касцёле на Вялікдзень. Сё-
лета свята Ўваскрасення
Хрыстова адзначалі ў адзін
дзень вернікі праваслаўнай, ка-
таліцкай і пратэстанцкай
цэркваў. Мінск, 8 красавіка
2007 году.

Блакітны агеньчык

ПАДПІСКА НА СВАБОДУ

ЦІ ЎДАСЦА ПРАРУБІЦЬ НОВАЕ “АКНО Ў ЕЎРОПУ”?
Адзін,  два,  тры,  чатыры,

пяць… Усё, беларускія тэле
каналы скончыліся. Застаўся
толькі тэлеканал “Мір” (пра
яго будзе асобная гаворка)
ды расійскія каналы, пісаць
пра якія не выпадае. Але ёсць
яшчэ надзея ў беларускага
гледача! Увосень абяцае па
чаць трансляцыі з Польшчы
спадарожнікавы канал “Бел
сат”.

Газета  “Салідарнасць”
(www.gazetaby.com) нядаўна
паведаміла некаторыя падра
бязнасці. Канал будзе вяш
чаць 15 гадзінаў у суткі. Абя
цаюць  паказваць  і  “Навіны
дня”, і ўласныя праграмы – у
тым  ліку  “Беларусь,  Бела
русь” з удзелам палітычных
экспертаў,  “Пад знакам Па
гоні” (гістарычная), “Хто ёсць
хто ў Беларусі”, “Студэнцкая
думка”, “Незалежная сцэна”,
“Агляд незалежнай прэсы”.
Усяго ажно 17 праграм. Ёсць
ад чаго прыйсці ў захаплен
не. Тым больш, мяркуецца,
што праграмы будуць весці
беларускія журналісты пабе
ларуску. А навіны будуць ра
біцца  на  відэаматэрыялах,
атрыманых з Беларусі. Галоў
ная задача каналу – забяспеч
ваць жыхароў нашай краіны
аб’ектыўнай інфармацыяй.

Чаго яшчэ больш жадаць?
Вось толькі пытанняў узнікае
шмат. І галоўныя з іх – два.

Папершае, якім чынам бу

дуць  здымацца  ў  Беларусі
тыя самыя відэаматэрыялы?
Няўжо, на канале разлічва
юць  атрымаць  афіцыйную
акрэдытацыю ў беларускім
МЗС? Нешта не верыцца, калі
ўспомніць  пра  выпадкі  дэ
партацыі  польскіх  ды  й
расійскіх  тэлежурналістаў,
якія здымалі не тое, што ха
целася ўладам (пазачарговы
З’езд Саюза палякаў, да прык
ладу).  А  што  будзе  з  бела
рускімі грамадзянамі, заўва
жанымі ў незаконных з глед
зічша ўладаў відэаздымках?

Ёсць  прыклад  перадачы
“Акно  ў  Еўропу”  на  канале
RTVI, таксама створанай дзе
ля  вяшчання  на  Беларусь.
Ніхто з беларускіх карэспан

дэнтаў дагэтуль не адважыў
ся  з’явіцца  ў  кадры  –  ні  ў
Мінску, ні ў маскоўскай сту
дыі канала. І гэта цалкам зра
зумела.

Не  зразумела  іншае.  На
каго разлічана вяшчанне но
вага спадарожнікавага кана
ла? На ўладальнікаў спада
рожнікавых “талерак”, якія ў
Беларусі маюць каля 7% аў
дыторыі? Дык  і  тут улады ў
выпадку патрэбы дадуць сабе
рады. Магчыма, да татальнай
канфіскацыі прыватных спа
дарожнікавых антэнаў, як у
Іране, і не дойдзе. Але ў Бела
русі напэўна абавяжуць ула
дальнікаў талерак узгадняць
іх усталяванне з мясцовымі
чыноўнікамі  (а  раптам  тыя
антэны псуюць выгляд фаса
даў,  ці  парушаюць  тэхніку
бяспекі, ці яшчэ нешта). Такія
захады пачаліся ўжо ў Грод
не, іншых гарадах. Дастатко
ва будзе аштрафаваць адна
годвух “парушальнікаў”, і ас
татнія  законапаслухмяныя
грамадзяне РБ здымуць свае
талеркі добраахвотна.

І нарэшце, самае важнае.
Ці ўладальнікі спадарожніка
вых антэнаў – гэта менавіта
тая  аўдыторыя,  якая  най
больш патрабуе аб’ектыўнай
інфармацыі і ведаў пра Бела
русь? Дарэчы, цікава было б
ведаць, чым так радыкальна
будуць адрознівацца перада
чы  па  гісторыі  Беларусі  на

“Белсаце” ад неблагіх пера
дач,  існуючых  на  дзяржаў
ным тэлебачанні – такіх, як
“Новае падарожжа дылетан
та”, напрыклад, ці дакумен
тальны серыял пра Касцюш
ку? Нехта можа сказаць – не
трэба бурчэць да пары. Вось
выйдзе  новы  канал  у  эфір,
тады  й  паглядзім.  Але,  на
жаль,  мы  ўжо  маем  даволі
сумны  досвед  пашырэння
радыёвяшчання на Беларусь
зза мяжы – на “Дойчэ вэле”,
напрыклад,  ад  якога  ўсім
мірам давялося дамагацца,
каб  яно  загаварыла  хоць
троху пабеларуску. Потым
з’явіліся польскія радыёстан
цыі на дыяпазоне ФМ. Кож
нага разу на вяшчанне зза
мяжы  ўскладаліся  вялікія
спадзяванні. Але колькасць
слухачоў незалежных радыё
станцыяў заўважна, у разы,
не павялічылася.

Яно зразумела – чым бо
лей будзе незалежных кана
лаў, харошых і   розных, тым
лепей. Але яшчэ лепей было
б, каб незалежная прэса заха
валася ў самой Беларусі. Маг
чыма,  на  “Белсаце”  зараз
проста куюцца журналісцкія
кадры для будучай вольнай
беларускай прэсы. Што ж, і на
тым, як кажуць, дзякуй.

Максім Пешка

Да прыёму «Белсат» гато-
выя. Талеркі спадарожнікава-
га тэлебачання. Мінск, кра-
савік 2007-га году.


